
bahoea Clotilde ada sekongkol dengen itoe pendjahat dan telah trima ia dalem itoe kamar jang gelap aken semboeniken ia di sitoe.

Samentara itoe tiga agent politie bawa Vieuxtemps pergi.

„Kolonel, tjobalah soeroe ia mengakoe, dimana adanja anakkoe,“ kata Clotilde dengen soeara memoehoen.

Rogers berdjandji aken berlakoe begitoe dengen tjoema manggoetken ia poenja kepala. Dan sasoeda taro itoe lampoe di atas medja, ia kloear dari itoe kamar aken kombali ka kamarnja sendiri.

Bebrapa saat lamanja ia berdiri dalém itoe kamar. Apa jang ia tadi liat, ia selamanja tida bisa pertjaja atawa doega.

Apa ia soeda kasiken hatinja pada saorang jang tida haroes dapet ia poenja tjinta?....

